
Hivuliqti kiuyuq taaffumunga High Arctic-mi Nuutiffaarutaanut Mamiahuutimut 
Ihumaliutqikniq 

 
Niqiliqivik 18, 2010 
IQALUIT, Nunavut 
  
Hivuliqti Eva Aariak ublumi anipkaiyuq uuminga tuhaqtitjutikhamik: 
 
“Ublumi puiguktaulimaittuq Inungnut High Arctic-mit, ukiuqtaqtumi Quebec, imaalu tamainnut 
Kanatamiutanut. Nanngariyauyuq John Duncan, Ministanga Inuliqiyitukat, ublumi 
mamiahuutimut ihumaliutqiktuq tahapkununga nuutiktauhimayunut qangaraaluk 60-
niuyuknaqhiyuni ukiuni tahapkununga Nunavunmi nunallaanginnut Nauyaat Ausuittumullu.  
 
Minista Duncan uqaqtait ayuqnaqtuugaluaruuq uumunga uqaqtiuvluni Kanataup 
Aniyuqaaqyuanga, una Kanataup Kavamanga, tamaitalu Kanatamiutat ayuqhaqpiaqhimangmata 
ihuinaarutainut pingittugillu uqaqtamingnik pinahuaqhugit ihuirutauvlutik uumunga 
ihuitpiaktumut inuuhiutjutiptingni. Uqaqtuqlu ayungnaqtuugaluaruuq nuutiffaaqhimayunut 
aghuukpakhutik pivangmata, ikayuqpakhutik nunaqaqhutik High Arctic-mi.  
 
Ubluq ublumi pihimayuq tahapkununga ayuqhaqpaktunut taaffumunga High Arctic-mi 
nuutiffaarutainut. Ihuaqtumik takuyumayatka utaqqivagait tainiit kanataup kavamanganit 
ikayuutiginiaqtangit mamittirnirmut ayuqhautigivaktamingnut amihunut. Ihumagiyatka, ilangillu, 
tahapkuatlu hamaniingittut ublumi tuharianginni tainiinnut mamiahukhutik ihumaliutqiktumik. 

